Let Uver depi Vilaz


………………….………………………………………….

adrese a 
Premye Minis ek Minis Administrasyon Rezyonal 

Hon. Premye Minis ek Minis Admistrasyon Rezyonal, 

Nu bann sinyater sa let uver-la, nu bann konseye vilaz, ex-konseye vilaz, ex-kandida eleksyon vilaz ubyin manb bann lasosyasyon nu vilaz. Nu byin trakase pu demokrasi dan nu pei. Nu finn aprann lor lagazet ki u guvernman ena lintansyon aboli nu konsey vilaz net, apre ki u pa finn fer eleksyon vilaz kuma ti devet an Septam 2002.

Nu pe anvoy u sa let-la pu dir u ki nu pa dakor ditu ki aboli Village Council. Nu anfaver enn bon reform sistem Administrasyon Rezyonal, me nu pa dakor ditu avek lide pu aboli Village Councils. Nu panse ki Village Council li enn bann form demokrasi le pli avanse dan nu pei, kot konseye vilaz pli pre ar vilazwa. Seki bizin dan kad reform admistrasyon rezyonal se ogmant puvwar ek mwayin Village Council pu ki li kapav fer so travay pli byin. 

Nu osi byin inkye avek propozisyon pu fer dimunn ki anvi poz kandida pu eleksyon vilaz pey Rs 5,000 kosyon. 

Nu pa dakor ki aboli Konsey Vilaz, ni ki met kosyon Rs5,000 dan ninport ki nuvo lalwa reform administrasyon rezyonal. U bizin mazine ki zame elektora finn mandat u pu retresi demokrasi dan pei.  

Let sirkile par “Kanpayn Lalit kont Abolisyon Village Councils” -
 c/o 153 Main Rd, GRNW, Port Louis. Tel/fax; 208-2132, 208-5551 - email: lalmel@intnet.mu

